
新 春 稱 謝 禮 拜 程 序  

時間：二○二四年二月十日(農曆春節)上午九時卅分 

主禮：黃信典牧師 司唱：黃郁尹姊妹 

司禮：陳偉聰長老 黃世源執事 

 司琴：陳偉玲姊妹 

靜候上帝的話  

奏 樂 ………………………………………………………… 司 琴 

宣 召 ……………………詩篇 67:1-3…………………… 司 禮 

1願上帝憐憫阮，賜福阮，互祂的面照光阮，2通互世界知祢的道路，萬國中

知祢的救恩。3上帝啊，願列邦謳咾祢！願列邦攏謳咾祢！ 

聖 詩 ………………○新 433 首 一年過了閣一年……………… 會 眾 

1. 一年過了閣一年，上帝恩典滿滿是；逐項福氣祂賜齊備，我心感謝來吟詩。 

2. 咱的鄉土美麗島，四季如春實在好；大家同心相和相疼，雖有風湧免驚惶。 

3. 多多同胞猶未信，傳報福音著趕緊；求主憐憫施落拯救，為著我骨肉至親。 

齊 唸 ………………………使徒信經……………………… 會 眾 

讚 美 ………………………我欲謳咾……………………… 松年聖歌隊 

A la ba re   A la ba re   A la ba re a mi Se nor  (x2) 
我欲謳咾  我欲謳咾  我欲謳咾我主上帝 (x2) 

約翰有聽見  攏總受贖的子兒  一齊出聲謳咾主聖名 
有人在祈禱  有人在唱歌  一齊出聲謳咾主聖名 

A la ba re   A la ba re   A la ba re a mi Se nor  (x2) 
我欲謳咾  我欲謳咾  我欲謳咾我主上帝  (x2) 

阮齊聲稱讚  阮歡喜謳咾唱歌  將一切謳咾榮光歸上帝 
榮光歸聖父  榮光歸聖子  榮光歸疼痛聖神到萬世 

A la ba re   A la ba re   A la ba re a mi Se nor  (x2) 
我欲謳咾  我欲謳咾  我欲謳咾我主上帝  (x2) 

阮做祢子兒  上帝阮永遠天父  祢用疼痛來創造阮大家 
阮欲尊崇祢  阮欲稱讚祢  願尊貴歸祢到萬世 

A la ba re   A la ba re   A la ba re a mi Se nor  (x2) 
我欲謳咾  我欲謳咾  我欲謳咾我主上帝  (x2) 

A la ba re   A la ba re 

啟 應 …………………○新第 17 篇 詩篇 65………………… 司 禮 

啟： 

上帝啊，人著佇錫安稱讚祢； 

聽人祈禱的主啊， 

罪壓倒我； 

祢所揀選，互親近祢，住佇祢殿院 

此款人，真有福氣！ 

日出日落的所在，祢互歡呼； 

上帝的河，水滿滿； 

祢灌溉田園，修平土地， 

(齊) 祢賜福互

祢用豐收做年冬的王冠； 

連曠野的草埔嘛有油啲滴。 

草埔用羊群做衫穿， 

(齊) 攏歡喜

應： 

閣著對祢謝所下的願。 

全人類攏欲就近祢。 

拘阮的過失祢攏欲赦免。 

阮欲因為祢的厝，祢的聖殿的福氣 

心滿意足！ 

祢眷顧土地，落雨灌沃，互土地真肥。 

祢按呢準備土地，供給五穀。 

落夠額的雨水互土肉軟軟。 

農作物大欉。 

祢經過的路有油啲滴， 

山頭用歡喜做帶縖， 

山谷用五穀做外套幔。 

出聲吟詩。 

聖 詩 ………………○新 435 首 今咱大家來吟詩……………… 會 眾 

1 今咱大家來吟詩，感謝上帝過新年；世間日子真快過，(緊行天路著及時 x2)。 

2 何況性命無定著，若賊趇我佇暗暝；緊行天路莫延遲，(向前直到主身邊 x2)。 

3 人世間若眠夢，功名富貴攏空空；啥時才是做細子，(一目 nih 久變老人 x2) 

4 一代過了又一代，親像草木冬過冬；緊行天路莫延遲，(日日致意主的工 x2)。 

5 新春萬物攏換新，求主也換我心神；今年逐項所著做，(求主互我照準繩 x2)。 

6 福音真理大進步，日日靠主堅固信；緊行天路莫延遲，(言語品行換做新 x2)。 

祈 禱 ………………………………………………………… 司 禮 

恭受上帝的話  

聖 經 ………………哥林多前書 10:23-33……………… 司 禮 

23 凡事攏通(thang)，總是無攏有利益。凡事攏通，總是無攏建立德行。24莫得
求利益家己，著求利益別人。25 見若街市所賣的，通食，莫得為著良心的緣故
來查問，26 因為地及通(thong)地裡的物攏是主的。27 若有一個呣信的人請恁，
也恁愛欲去，見若排啲請恁的，通食伊；莫得為著良心的緣故來查問。28 設使
有人給恁講：「此個是祭物」，就莫得食，這是為著彼個給恁講的人以及良心的
緣故。29 所講的良心呣是家己的，是彼人的。因為我的自由啥事互別個良心擬
議啊？30 我若感恩來食，啥事為著我所感謝的互人誹謗啊？31 所以，恁或是食
或是飲，或是做甚麼，攏著因為榮光上帝來做。32 無論猶太，抑是希利尼，抑
是上帝的教會，恁莫得做的塞礙；33 親像我凡事互眾人歡喜，無求家己的利
益，就是求眾人的利益，愛欲互得著救。 

讚 美 ………………………恩典世界……………………… 教會聖歌隊 

張開目睭 同齊來看此世界 所有的萬物攏總遮呢啊媠 
四方天地 有多少珍奇歡喜 一路上奇異恩典數盡 

讚美主 祢創造天地萬物 阮滿心感謝來領受它 
所有豐盛恩典美好祝福 一切出於祢 

 



肥沃大地 看花果照時生長 有溫暖太陽也有雨水涼風 
青翠樹木 高山及深谷溪水 青色田野風景真正媠 
讚美主 祢創造天地萬物 阮滿心感謝來領受它 

所有豐盛恩典美好祝福 一切出於祢 
日出日落 四季不停變換 春天栽種秋天五穀豐收 

萬項代誌 攏有它適當的時 直到那日咱到天父懷裡 
讚美主 祢創造天地萬物 阮滿心感謝來領受它 

所有豐盛恩典美好祝福 一切出於祢 
主大愛疼 祂的恩典滿滿 一切的需要祂攏總來備辦 
忠心信徒 管理祂一切所造 所有的榮耀攏總歸佇祂 

讚美主 祢創造天地萬物 阮滿心感謝來領受它 

所有豐盛恩典美好祝福 一切出於祢 一切出於祢 

 ………………… ………………… 主 禮 

祈 禱 ………………………………………………………… 主 禮 

金 句 ………………………………………………………… 司 禮 

所以，恁或是食或是飲，或是做甚麼，攏著因為榮光上帝來做。 
(哥林多前書 10章 31 節) 
Só͘-í lín he̍k-sī chia̍h, he̍k-sī lim, he̍k-sī chòe sím-mı̍h, lóng tio̍h in-ūi êng-kng 
Siōng-tè lâi chòe. (Ko-lîm-to Chiân su 10:31) 

應答上帝的話  

新 春 
感 恩 奉 獻 

……………………………………………………… 
郭仲恩、張佳琪 
張豐榮、吳建德 

報 告 ………………………………………………………… 主 禮 

平 安 禮 ………………………………………………………… 會 眾 

頌 榮 ……………○新402 首 懇求主引導我腳步…………… 會 眾 

懇求主祢引導我腳步，若無我呣敢家己來行，懇求祢及我住閣保護， 
教示我言行謙卑四正；助我逐日遵守祢誡命，互我佇烏暗中做光燈， 

追尋、引導失迷的人，這是我人生迫切向望。 

祝 禱 ………………………………………………………… 主 禮 

殿 樂 ………………(請殿樂結束後再離席) ……………… 司 琴 

奉差遣(為主做見證)  

「主賜平安喜樂」、「凡事謝恩」 

 

 

 

 

 

新 春 稱 謝 禮 拜 
主後 2024 年 2 月 10 日 

 


